Sowel

Kapas akom

I. Iten ei puk: Sowel, pun mine a mak lon, an
kapasen osuni. Wewen ei it Sowel: Ewe Samol
mi Lapalap i Kot.

I1. Chon makei ei puk: Sowel

II1. Itelapemongen ei puk: Are a fis
ekieksefil, Kot epwe siwili an ekiekin
apwiingiikich ngeni feioch.

IV. Kapas atichean ei puk: Rénin ewe Samol mi
Lapalap, ewe ranin apwiing a arapeto. Epwe
pwal war eu fansoun feiéch, lupwen Kot epwe
tinato Ngiiniin.

V. Masouen ei puk Sowel: Ese kon nien wor
pworaus usun manauen ewe soufos Sowel.
Sowel a osuni pwe epwe war eu
mwichemongen lifichimas mi ataela ewe
fanii, epwe pwal fis eu fansoun pwasapwas.

Sowel a mefi asisilen waren rénin ewe Samol
mi Lapalap me lon ekei mettoch repwe fis,

ewe fansoun Kot epwe apwiingii chokewe mi it
ngeni. Ewe soufos a uweli idn Kot kapas ngeni
ekewe aramas, pwe repwe ekieksefil, pwal
an pwon, pwe epwe adchiisefali ewe fanii o
afeidchii noiin aramas. Nge mine a kon aitichea,
dan Kot pwon pwe epwe tinato Ngiiniin ren
aramas meinisin, ren mwin me fefin, sarifo
me chinlap.
VI. Tettelin masouen ei puk:

Ewe feiengau ren ekewe lifichimas 1.1-2.17



SOWEL 1:1 ii SOWEL 1:6

Ewe pwon pwe ewe fanu epwe Ochsefal 2.18-27
Rénin we Samol mi Lapalap 2.28-3.21

Ewe fanii epwe tala ren lifichimas
1.1-2.11
1Tei alon ewe Samol mi Lapalap ngeni Sowel

noln Petuel we mwaén:

2 Qupwe rongorong, ami atemirit,

oupwe au selingemi, &mi meinisin mi nonom lon
eifani Juta.

Ifa usun, ei sokun mettoch a fen fis

lon fansoun manauemi ika lon fansoun manauen
semelapemi kewe?

3 Oupwe asile ngeni n6limi usun,

nge ir repwe asile ngeni notr

seni eu tdppin aramas tori eu tappin.

4 Mine ekewe muunen lifichimas ra likitala seni
udn ami ira,

ekewe lifichimas mi &sfeil ra eni.

Nge mine ekewe lifichimas mi asfeil ra likitala,

ekewe lifichimas mi mwetemwet ra eni.

Nge mine ekewe lifichimas mi mwetemwet ra
likitala,

ekewe lifichimas mi atai meinisin ra eni.

5 Oupwe nenela o kechii, dmi chon pulas,

oupwe ngungulres, dmi meinisin mi intimi wain,

pun esap chiien wor iiniimemi wain mi arar.

6 Iwe, epwi pwiin lifichimas a feito o ataela
fanuach.

Ra p0Ochokiil o chocho pwe esap wor eman a
tongeni aleaniir.

Ngir ra ken usun chok ngin eman laion. #
7Ra ataela ach tanipin wain,
ra pwal enala ach ira fiik

o atikala silir,
pwe paler ra pwechepwech.

8 Qupwe kechii usun eman fopwiil

mi kechueiti kofotun mi méla. )
9 Esap chiien fis asoren mongo me asoren iin lon

. ewe imwenfel. . .
Iei mine ekewe souasor mi angang ngeni ewe

Samol mi Lapalap ra letipeta.
10Twe, ekewe tanipi ra tala,
nge ewe pwil a masua.
Ekewe irdn wiich ra tala,
ewe wain me ewe apura seni foiin olif ra morola.

11 Qupwe riikd, ami chon tu pwiil,

oupwe pwal kechii, &mi chon tanipini irdn wain.
Oupwe kechteiti ekewe irdn wiich me parli,
pun esap chiien wor resin fantemi.

12Twe, ewe irdn wain a pwasala, ewe ird fiik a

mala.
Ekewe ird palm, ekewe ird apel me ringo,

pwal ekewe lusun irdn lemal meinisin ra
pwasala.
Iwe, esap chiien wor dn aramas pwapwa.

13 Oupwe ufouf if seni tuk o kechii,

dmi souasor mi angang ngeni ewe rongen asor.

Oupwe feito o nglingtires lon tifemi seni tuk lon
unusen pwin,

ami noln ai we Kot chon angang.

% 1:6: Pwir 9.8

Pun asoren mongo me asoren Uin esap chiien fis
lon imwenfelin &mi we Kot.

14 Qupwe apini eu rédn pwe oupwe echikefel lon,

oupwe pwal korato aramas pwe epwe wor eu
mwich mi pin.

Oupwe achufengeni ekewe dtemirit

me chon Juta meinisin,

pwe repwe feito lon imwenfelin ewe Samol mi
Lapalap &mi we Kot o0 sid ngeni.

15 Eniwokusun lon ewe rén.
Pun ranin ewe Samol mi Lapalap a arap.

Ewe rin a war, eu ranin afeiengau

me ren ewe Kot mi Unusen Manaman. ¢
16 Ifa usun, ousap kiina pwe a rosola enemi

mongo?
Esap pwal chiien wor pwapwa me mweireir lon
imwenfelin ach we Kot.

17Twe, ekewe folin ird mi fot lon pwil ra pwasala.
Esap wor fouin wiich lon ekewe lenien iseis,
iei mine ekewe imwen iseis folin wiich ra pola o

tala.
18 Twe, ekewe kow ra wortiwOr ren ar echik,

pun esap chiien wor ener fetil,
ekewe pwiin sip ra pwal riafou.

19 Ai Samol mi Lapalap, tia si6 ngonuk,

pun ekewe lenien fetil me ekewe irdn lemal
meinisin ra pwasala,

ra usun chok nge ekkei a kenirela.

20 Pwal ekewe manmwacho ra sié ngonuk,

% 1:15: Ais 13.6

pun esap chiien wor kolukun lon ekewe
chanpupu.

2

1Qupwe ettiki rappwa lon Sion,

oupwe asilesil me won ewe chukun Kot mi Pin
usun ewe feiengau epwe war.

Oupwe chechech, &mi aramasen Juta meinisin,

pun rianin ewe Samol mi Lapalap a war.

2Eirdn epwe eu ranin rochopwak me toputop,

pwal eu rénin kuchuchu me rochokich.

Iwe, eu mwicheichen pwiin lifichimas mi fokun
pOchokil

epwe pwoliela ekewe chuk usun chok
rochokichin pwin.

Ei esap fis seni me lomlom,

esap pwal fis ren ekewe tdppin aramas repwap up
lon kan fansoun mwach.

3 Ekkei epwe akom mwer, nge ngetengeten ekkei
epwe ngetetd me murir.

Iwe, ewe fanii a usun chok ewe tanipin Eten,
lupwen resamwo tori,

nge lupwen ra towu seni, a usun chok eu fantap0.

Iwe, mettoch meinisin ra tala rer.

4Iwe, lapalaper a usun chok lapalapen oris,

ra pwal miittir usun chok orisin maun.

5 Ar mwetemwet won ungen ekewe chuk

a usun chok chopuchopun woken

me ngetengeten ekkei, lupwen a ngeteri
fetilipwas.

Ra tettel usun telin sounfiu mi pwora, lupwen ra
feila ngeni maun. *

6 Iwe, lupwen aramas ra kiineer, ra fokun riiko,

nge won meser a wopwechepwechela ren ar
niuokus.

7Ra fiu usun chok sounfiu,

ra pwal tota won tit usun chok chon sile maun.

Ra fetal wenewen lon tettelir,

nge resap riki seni.

8Iwe, resap etietifengen,

pun eman me eman a chok fetal lon alan.

Esap wor och pisekin maun a tongeni apetiir.

9Ra mweteta won ewe telinimw,

ra sa won ekewe tit

o totd won ekewe imw,

ra pwal tolong lon ekewe asammwacho usun
chok chon sola.

10Twe, fantlifan me lang ra chechech, lupwen ra
feito.

Akkar me maram ra rochola,

nge fii kana resap chiien tin.

11Twe, ewe Samol mi Lapalap a kokko fan
letidmong me mwen an mwichen sounfiu.

Ewer, an mwich a fokun watte,

nge iteiter mi aleasochisi an kapas ra pwora.

Iwe, ranin ewe Samol mi Lapalap a fokun

) eniwokus.
16 a tongeni pwéak le nonom lon? #

An Kot tim6timéch
2.12-27 _
12Twe, ewe Samol mi Lapalap a apasa,

% 2:5: Pwidr9.7-9 ¥ 2:10: Pwidr8.12 ¥ 2:11: Pwir6.17

“Iei otun oupwe kul ngeniei seni unusen letipemi

fan echikefel, fan kechii me ngiingtires.

13 Qusap chok kamwei tifemi, nge oupwe letipeta
lon lelukemi.”

Oupwe kul ngeni ewe Samol mi Lapalap &mi we
Kot,

pun a edni kirikiroch me chen.

A songomang o tongotam,

a pwal siwili an ekiekin afeiengaua aramas.

14Eli ewe Samol mi Lapalap &mi we Kot epwe
siwili an ekiek

o0 afeidchiikemi ren chomong uén émi iré.

Miirin, oua tongeni edni asoren mongo me asoren
Un ngeni.

15 Oupwe ettiki rappwa lon Sion.

Oupwe apini eu rdn pwe oupwe echikefel lon,

oupwe pwal korifengeni ekewe aramas pwe epwe
wor eu mwich mi pin.

16 Oupwe achufengeni ekewe aramas o apiniir.

Oupwe amwichafengeni ekewe atemirit

o achufengeni ekewe semirit

me ekewe montikol. o
Iwe, pwal ekewe mi apwiipwilifo

repwe towu seni rumwer o feito.

17Twe, ekewe souasor mi angang ngeni ewe
Samol mi Lapalap repwe tité lefilen
kengkangen ewe imwenfel me ewe rongen
asor o kechu. _

Iwe, repwe apasa, “Am Samol mi Lapalap, kopwe
achika noum aramas, nge kosap mwiit
ngeniir pwe repwe tolong lon itengau me
esit me ren chon ekewe mwil.

Pwota chon ekewe mwii repwe apasa, ‘Ifa i chok
ar we Kot?"”

18 Miirin, ewe Samol mi Lapalap epwe ekimongei

faniian
0 tongel noun aramas.

19Twe, epwe Ureniir,

“Iei iipwe ngenikemi wiich,

wain me apura seni fotin olif

tori epwe ku ngenikemi.

Ousap chiien kiina itengau me lein chon ekewe
mwu.

20 Twe, ipwe atowu me leimi ekewe pwiin
lifichimas seni efeng

0 asuirela toau lon fantiapo,

pwe ekewe mi akom repwe mala lon ewe Setin
Mala mi nom 0Otiu,

nge ekewe mi kukumwir repwe méla lon ewe
matau watte mi nom lotou.

Iwe, pwongauen inisir epwe pwonota.

Upwe aroserela pokiten ar kewe f6for ra foriir”

21 Ewe fanl epwe Ochsefél
0 Amdaratd sokopaten ird mi ua,

pun ewe Samol mi Lapalap a fori mettoch mi
amwarar. - ,
22 Qusap niuokus, &mi moniin ewe fant,

pun fetilin lon ewe fanu
epwe arauarau,

ekewe ird repwe ua,
ewe iréa fiik me irdn wain repwe pwal uamong.

23 Oupwe mwanek, &mi aramasen Sion,

oupwe pwapwa ren mine ewe Samol mi Lapalap
ami we Kot a fori.

A fang ngenikemi littomong

0 aplingétiu womi Utten lefen

me lUtten leres usun chok me mwan.

24Twe, ekewe lenien wichiwich umwun wiich
repwe ur ren foiin wiich,

nge ekewe lenien tichiich repwe ur ren wain me
apura seni foun olif.

25 “Iwe, Upwe aliwini ngenikemi mine ekewe
lifichimas mi asfeil,

ekewe mi mwetemwet o kata,

pwal mine ekewe muunen lifichimas ra eni lon
ekewe ier.

Ir nei mwichen sounfiu mi chomong tia tinato
remi.

26 Twe, oupwe mongo mongo mi chomong pwe
oupwe mot.

Oupwe pwal mwareiti iten ewe Samol mi
Lapalap ami we Kot,

a fori mettoch mi amwarar ngenikemi.

Nge nei aramas resap chiien tosefdlilong lon
itengau me saw.

27Twe, dmi chon Israel, oupwe silei pwe ngang lia
nom leimi,

oupwe pwal silei pwe ngang ewe Samol mi
Lapalap &mi we Kot,

nge esap wor eman luki.

Iwe, nei aramas resap chiien tosefdlilong lon
itengau me saw.”

Kot epwe fangala Ngtintin ngeni aramas
2.28-32

28 “Miirin, epwe war ewe fansoun pwe Upwe
tinato Nglini won aramas meinisin.

NoOUmi mwén me fefin repwe osuni,

ekewe chinlap mwan me leimi repwe eéni tan,

nge ndumi altial epwe wor Kiinaer.

29 Lon ena fansoun tipwe pwal tinato Ngtini

won chon angang mwan me chon angang fefin.

30 Twe, ipwe awarato manaman

won lang pwal won fantfan,

cha me ekkei, pwal kuchun 6tuot.

31 Akkar epwe rochola,

nge maram epwe wiliti cha

mwen epwe war ranin ewe Samol mi Lapalap,
ewe rian milap o eniwokus. #

32Twe, epwe fis pwe i6 epwe kori iten ewe Samol
mi Lapalap epwe manau.

Pun won ewe chuk Sion pwal lon Jerusalem
repwe nom chokewe mi sii seni feiengau,

usun ewe Samol mi Lapalap a apasa.

Nge me lein ekewe mi chiien manau epwe wor

chokewe ewe Samol mi
Lapalap a afiliir.” =
3

Kot epwe apwiingli ekewe mwii
3.1-15 _ )
1Twe, ewe Samol mi Lapalap a {ira,

“Lon ena fansoun, lupwen ngang tipwe
aliwinisefali
chon Juta me chon Jerusalem,

% 2:31: Mat 24.29; Mark 13.24-25; Luk 21.25; Pwir 6.12-13
% 2:32: F6f2.17-21; Rom 10.13

Zlipwe achufengeni chon ekewe mwii meinisin

0 emweniretiu lon ewe lemol ia epwe fis
kapwiling ie.

Ikenan Gpwe apwlinguur

pokiten ar f6for mi ngau ngeni nei aramasen
Israel.

Pun ra atoropasafeiliir lein ekewe mwi

0 aineti fantei lefiler.
3Ra pwal asisil won nei aramas

16 epwe nOuniir amanau.

Iwe, ra amOmo0la eman it pwe epwe wor mon ar
lisowu,

ra pwal amomola eman nengin pwe epwe wor
moOn Uinlimer wain.

4 Ami chon Tirus me chon Siton, pwal dmi chon
Filistia meinisin, met oua ekiekin fori ngeniei?
Ifa usun, oua mochen liwini ngeniei mine tia fori
ngenikemi? Are oua ekiekin fori ei, ipwe fokun
miuttir liwini ngenikemi liwinin dmi fofor.

5Pun oua angei ai silifer me kolt o uweela woti
mi chomong lon dmi kewe imwenfel.

6 Oua amomola ekewe chon Juta me chon
Jerusalem ngeni ekewe chon Kris, pwe repwe
toau seni fantuer.

71eiiipwe aliwinireto seni ekewe leni ia oua
amOmorela ie, nge Uipwe liwini ngenikemi usun
mine oua fori ngeniir.

8Iwe, Uipwe amOmola ndlimi kewe mwén me
fefin ngeni chon Juta, nge chon Juta repwe

amoOmorela ngeni chon Sepa mi nom lon fanu

toau. Ngang ewe Samol mi Lapalap tia kapas. #

9 0upwe arongafeili ei pworaus lein chon ekewe
mwu:

Oupwe amolakemiitd ngeni maun,

oupwe kori ekewe sounfiu mi pochokil.

Sounfiu meinisin repwe feito o chufengen.

10 Qupwe awili ami pisekin tu pwil ngeni ketilas,

nge dmi woot oupwe awili ngeni siles.

Pwal ekewe mi apwangapwang repwe apasa,
‘Ngang eman sounfiu.’

11 Oupwe muiittir feito,

ami chon ekewe mwtin Uintuikiin Israel,

oupwe chufengen lon ewe lemol.”

Ai Samol mi Lapalap, kopwe tinato noum sounfiu
pwe repwe maun ngeniir.

12“Chon ekewe mwiin faniifan repwe
achufengeniir

o feila lon ewe lemol ia epwe fis kapwiing ie.

Pun ikenan Ngang ewe Samol mi Lapalap tipwe
mot won lenien apwing,

pwe lpwe apwiingi chon ekewe mwu mi nom

Unukin Israel. o
13 A fokun watte dn chon ekewe mwii f6f6ringau.

Iei mine oupwe pOkiiretiu usun irdn wiich lon

fansoun rés. o ]
Oupwe puriretiu usun eman a puri fotin wain,

tori ewe lenien pupu a urela o niwu.” »
14 Chomong, chomong mwicheichen aramas

T 3:8: Ais 23.1-18; Is 26.1-28.26; Am 1.9-10; Sek 9.1-4; Mat 11.21-22;
Luk 10.13-14; Ais 14.29-31; Jer 47.1-7; Is 25.15-17; Am 1.6-8; Sef
2.4-7; Sek 9.5-7 % 3:10: Ais 2.4; Mik 4.3 % 3:13: Pwir
14.14-16,19-20; 19.15

ra chufengen lon ewe lemol ia epwe fis kapwiing
ie.

Iwe, a pwda me ikenan

pwe ranin ewe Samol mi Lapalap a arapoto.

15Iwe, akkar me maram repwe rochola,

nge ekewe fii resap chiien tin.

Chon Juta repwe kiina manau
3.16-21 . .e oo .. ..
16 Twe, ewe Samol mi Lapalap a letiomong le kokko

seni Sion,

mwelian a towu seni Jerusalem,

iwe, ldng me fantifan ra chechech ren.

Nge ewe Samol mi Lapalap epwe eu lenien op fan
iten nOln aramas,

pwal eu imwen maun mi pochokil fan iten chon

_Israel. _
17“Mlrin, &mi chon Israel, oupwe silei pwe Ngang

ewe Samol mi Lapalap dmi we Kot.
Ua imweimw lon Sion won chuki mi pin.
Iwe, Jerusalem epwe eu leni mi pin,
nge chon ekis resap chilen maun ngeni o liapeni.
18 Lon ena fansoun ekewe chuk repwe kula ren
tanipin wain,
nge chomong kow repwe nom won ekewe

chukutekison.
Iwe, ekewe 6lUw0On Juta repwe ur ren koluk,

nge eu pudchen koluk epwe puwu seni imwen
ewe Samol mi Lapalap,
pwe epwe achdchoni ewe lemolun Akasia.

19Twe, Isip epwe tala,
nge Etom epwe wiliti eu fantiap0

% 3:16: Am 1.2

pokiten ar foforiin mwénewus ngeni chon Juta,

pun ra niela aramas esap wor ar tipis me lon ewe
fanu.

20-21Twe, lipwe ngeniir chappen ar niela nei
aramas,

nge Usap amusala ar tipis.

Nge Juta me Jerusalem repwe so feilfeilachok
seni eu tappin aramas tori eu tappin.

Nge Ngang ewe Samol mi Lapalap tipwe
imweimw lon Sion.”

